
އިލެކްޝަންސް ކޮމިޝަން, ދިވެހި ސަރުކާރު އަދި ރައްޔިތުންގެ މަޖިލީހުން އިންތިހާބުތަކާއި ބެހޭ ގާނޫނުތަކަށް އިސްލާހުގެނައުމަށް

ކުރެވޭ އެނެމެހާ މަސައްކަތަކީ، އިންތިހާބުތަކުގެ ސައްހަކަން ކަށަވަރުކުރުމަށް މަސައްކަތްކުރާ އެންމެހާ މަދަނީ ޖަމިއްޔާތަކާއި, މީޑިޔާ

އަދި އެހެންވެސް ކަމާ ބެހޭ ފަރާތްތަކުގެ މަޝްވަރާއާއި ބައިވެރުމާއި އެކު ގެނެވޭ އިސްލާހުތަކަކަށް ހެދުން؛ 

ދިވެހި ރާއްޖޭގެ ނޫސް މީޑިއާ ހިންގާ ގޮތާއި، މި ދާއިރާގައި ހުރި ގޮންޖެހުންތަކަށް ރިއާޔަތްކޮށް ވީހާވެސް ބޮޑަކަށް މީޑިއާގެ

ބައިވެރިވުމާއި ނޫސްވެރިންނާއި ރިޕޯޓަރުންނަށް އާންމު އިންތިހާބުތައް މޮނީޓަރކުރުމުގެ ފުރުސަތު ފަހިވާނޭ ގޮތްތައް ކަށަވަރުކުރުން؛

އަދި

ބައިނަލްއަގްވާމީ ގޮތުން ބަލައިގަނެވޭ އެންމެ ރަނގަޅު އުސޫލުތަކާއި މިންގަނޑު ތަކަށް ފެތޭ އިސްލާހުތަކެއްކަން ކަށަވަރުކުރުން.

 

 

ގާނޫނު ނަންބަރު 11/2008 އިންތިހާބުތަކާ ބެހޭ އާންމު ގާނޫނަށް ސަރުކާރުގެ ފަރާތުން 2 ފެބްރުއަރީ 2023 ގައި ހުށަހަޅާފައިވާ

އިސްލާހާ ގުޅޭ ގޮތުން ކަންބޮޑުވުން ފާޅުކުރުން

 

ނޫސް ބަޔާން: 15 މާޗް 2023

 

މިއަހަރު ބާއްވާ ރިޔާސީ އިންތިހާބަށް ހަ މަހެއްހާ ދުވަސް ބާކީ އޮއްވާ ސަރުކާރުގެ ފަރާތުން އިންތިހާބުތަކާ ބެހޭ ގާނޫނަށް ހުށަހަޅާފައިވާ

އިސްލާހުތަކުގެ ތެރޭގައި އިންތިހާބުތައް ކަވަރުކުރުމުގައި ހަރަކާތްތެރިވާ ނޫސްވެރިންނަށް ފުރުސަތު ދެވޭނޭ ގޮތްތައް ހަނިކޮށްފައިވުމަކީ މި

ޖަމްއިއްޔާއިން ކަންބޮޑުވާކަމެކެވެ.

 

އެ ގާނޫނުގެ 41 ވަނަ މާއްދާއަށް ހުށަހަޅާފައިވާ އިސްލާހުގައިވާ ގޮތުން "އިންތިހާބުތައް ކަވަރުކުރުމުގެ ފުރުސަތު ދޭނީ

ރަޖިސްޓްރީކޮށްފައިވާ ނޫސްވެރިންނަށް" އެކަންޏެވެ. އަދި ރަޖިސްޓްރީކޮށްފައިވާ ނޫސްވެރިންނަކީ "ރަޖިސްޓްރީކޮށްފައިވާ އެއްވެސް

މީޑީއާއެއްގައި ނުވަތަ ބްރޯޑްކާސްޓިން ހިދުމަތެއް ފޯރުކޮށްދޭ ތަނެއްގައި، ހަބަރު ހޯދައި ފޯރުކޮށްދިނުމުގައި މަސައްކަތްކުރާ ކޮންމެ ފަރާތެއް،

އެ ތަނެއްގައި މަސައްކަތްކުރާ ފޮޓޯގްރާފަރުންނާއި ވީޑިއޯގްރާފަރުންވެސް ހިމެނޭ ގޮތުން" ކަމަށް އެ އިސްލާހުގައި ބުނެފައިވެއެވެ.

 

މި ޖަމްއިއްޔާއިން ދެކޭ ގޮތުގައި ރިޔާސީ އިންތިހާބު ފަދަ ބޮޑު މުހިންމު އިންތިހާބެއް ބޯމަތިވެފައިވާ މިދަނޑިވަޅުގައި އިންތިހާބުތަކާ ބެހޭ

އާންމު ގާނޫނަށް ގެންނަ މި ބަދަލު މި ޖަމްއިއްޔާއިން ސިފަކުރަނީ އިންތިހާބު ހާމަކަން ބޮޑުކޮށް ކުރިއަށް ގެންދިޔުމަށް އޮތް ފުރުސަތު

ހަނިކުރަން ކުރާ މަސައްކަތެއްގެ ގޮތުގައެވެ. އަދި އިންތިހާބުގެ ކަންކަން ކުރިއަށް ދަނީ އިންސާފުވެރިކަމާ އެކުކަން ކަށަވަރުކޮށް އެކަމަށް

ފާރަވެރިވާ މުހިންމު އެއް ފަރާތަކީ މީޑިއާކަމަށްވާއިރު އިންތިހާބު މޮނީޓާކުރަން މީޑިއާއަށް އޮންނަ ފުރުސަތު ހަނިކުރުމަށް އެޅޭ ކޮންމެ

ފިޔަވަޅަކީ އިންތިހާބެއްގެ ނަޒާހަތްތެރިކަމާއި ސައްހަ ކަމާ މެދު ސުވާލު އުފައްދަން ފުރުސަތުއިތުރުވެ، އިންތިހާބަށް ރައްޔިތުންގެ އިތުބާރު

ކުޑަވެގެންދާނޭ ކަމެކެވެ.

 

މި އިސްލާހުތައް ފާސްވެއްޖެ ނަމަ މިއަހަރުގެ ރިޔާސީ އިންތިހާބާއި ދެންވެސް ހުރި އިންތިހާބުތައް ކަވަރުކުރުމަށް ޝައުގުވެރިވާ ރާއްޖެއިން

ބޭރުގެ މީޑިއާ އައުޓްލެޓްތަކާއި ނޫސްވެރިންނަށް އެ ފުރުސަތު ގެއްލޭނެއެވެ. އަދި މީގެ އިތުރަށް ރާއްޖޭގައި ހަރަކާތްތެރިވާ ފްރީލޭންސް

ނޫސްވެރިންނަށް ވެސް އެ ފުރުސަތު ގެއްލިގެން ދާނެއެވެ.

 

އެހެންކަމުން, މި ޖަމްއިއްޔާތަކުގެ ގޮވާލުމަކީ: 

 

 

 

އަދި, ބޭރުގެ މީޑިއާތަކަށާއި ފްރީލޭންސް ނޫސްވެރިންނަށް ވެސް އިންތިހާބު ކަވަރުކުރުމުގެ ފަހި ފުރުސަތު މިހާރެކޭވެސް އެއްގޮތަށް

އެގޮތުގައި ދެމެހެއްޓުމަށް މި ޖަމްއިއްޔާތަކުންއިން ގޮވާލަމެވެ.

 


